
МУСИҚА САНЪАТИ 

БОШҚАРУВИДА ИННОВАЦИОН 

ТЕХНОЛОГИЯ 

 

Маҳкамова Шоҳида Рахматуллаевна 

Тошкент вилояти Чирчиқ давлат 

педагогика институти 

“Мусиқа таълими” кафедраси мудири, 

доцент 

 

Аннотация. Ўзбекистонда барча соҳалар 

қаторида мусиқа санъатини 

ривожлантириш ва уни демократик 

жамият шароитига мос тарзда бошқариш 

амалга оширилмоқда. Биз бу ўринда 

мусиқа санъатининг инновацион 

бошқарув технологияси тўғрисида сўз 

юритамиз. 

Калит ўзлар: мусиқа, мусика санъати, 

инновацион технология, бошқарув 

технологиялари. 

Инновацион технология тушунчаси. 

Ҳозирги замон бошқарув назарияси ва 

амалиѐтида бозор иқтисодиѐти ва 

демократик жамият шароитига мос 

бўлган маъқул ва мақбул технологиялар 

мавжуд. 

Технология деганда бирор мақсадга ѐки 

мақсадлар тизимига эришиш учун амалга 

ошириладиган жараѐнлар ва яратувчилик 

фаолияти назарда тутилади. Бу тушунча 

илм – фанга 1872 йилдан бошлаб 

киритилган. Бошқарув технологияларга 

қуйидаги хусусиятлар хос бўлади: 

1) бошқарувни замонавий талаблар 

даражасида ташкил қилиш; 

2) бошқарувни сифатли амалга ошириш; 

3) бошқарув жараѐнида энг қулай, мақбул 

усуллар, воситалар ва тадбирларни 

қўллаш; 

4) бошқарув асосларини янгилаб бориш 

эвазига самарадорликка эришиш ва ҳ.к. 

Бошқарув технологиялари бошқарувнинг 

демократик ва либерал усулларига 

асосланади. Бошқарувда демократик усул 

қонунийлик, адолат, жамоавийлик каби 

қадриятларга, либерал усул эса эркинлик, 

ташаббускорлик, рағбатлантириш 

сингари қадриятларга асосланади. Айнан 

бошқарув технологиялари демократик ва 

либерал усуллар асосида яратилади, 

такомиллаштирилади ва амалиѐтга 

татбиқ этилади. Шу сабабли бугунги 

кунда бошқарув назарияси ва амалиѐтида 

технологиялар масаласига алоҳида 

эътибор берилмоқда. Аслида 

―технология‖ атамаси юнонча бўлиб 

―маҳорат, санъат ва фан уйғунлиги‖ 

маъносини англатади, бунда бошқарув 

маҳорати ва санъати тўғрисида 

таълимот, деган маънони назарда 

тутилади. Эътибор берилса, 

технологияда қуйидаги уч масала 

мужассам бўлган: 

1) бирор масалани билим, кўникма ва 

маҳорат асосида ҳал қилиш; 

2) масалани ҳал этишда санъаткорона йўл 

тутиш; 

3) буларнинг барчасида илмий 

тафаккурга таяниш. 

Шу сабабли XX асрнинг 90 – йилларидан 

бошлаб бошқарувга технологияларни 

татбиқ этиш кенг одат тусига кирди. 

Натижада бошқарув самарадорлиги 

кучайди ва ўринсиз хатоларга йўл қўйиш 

камайди. Айниқса, ижтимоий соҳа 

бошқарувига технологияларни татбиқ 

этиш ―портлаш эффекти‖га олиб келади. 

Бошқарув технологиясининг уч тури 

мавжуд: 

1) ахборотли; 

2) ускунали; 

3) ижтимоий. 

Ахборотли технологияда моддий ва 

маънавий ишлаб чиқаришда маълумотлар 

мажмуасига таяниш, ускунали 

технологияда бошқарувга замонавий 

техник воситаларни тадбиқ этиш ва 

ижтимоий технологияда бошқарув 

ходимлари фаолиятини талаб даражасида 

ташкил қилиш назарда тутилади. Мазкур 

технологиялар турлари бўйича 

мустақиллик йилларида мамлакатимизда 

илмий, назарий ва амалий ишланмалар 

яратилди. Бироқ, уларни амалиѐтга 

татбиқ этиш мураккаб кечаѐтганлигини 

қайд этиш жоиз. 

Мусиқа санъати бошқарувининг 

самарадорлигига эришишда инновацион 

бошқарув технологияси муҳим ўрин 

тутади. ―Инновация‖ тушунчаси лотинча 

бўлиб ―киритилган янгилик, ихтиро‖ 

маъноларини англатади ва инновацион 

технология бошқарувда энг сўнгги 

янгиликларни татбиқ этишга асосланади. 

Инновацион технология XX асрнинг 90 – 

йилларда амалиѐтга кенг татбиқ этила 

бошлади. Бу технология илм – фан ва 

амалиѐт уйғунлигининг ҳосиласидир. 

Бошқарувга инновацион технологияни 

татбиқ этиш бугунги кунда кенг одат 

тусига кирди. 

Мусиқа санъати бошқарувида 

инновацион технология. Мусиқа 

санъати бошқаруви инновацион 

технологияси ўзига хос бошқарув асоси 

бўлиб, унга қуйидаги хусусиятлар хос: 

1) мусиқа санъати бошқарувини мутлақо 

янги ғоялар, шакллар ва тузилмалар 

асосида ташкил қилиш; 

2) соҳа бошқаруви усуллари, воситалари 

ва механизмларини мудом янгилаб 

бориш; 

3) соҳа бошқарувига янгича фикрловчи 

бошқарув кадрларини жалб қилиш; 

4) соҳа бошқарувига янгиликларни 

татбиқ этиб боришни устувор билиш. 

Бу тўрт омил муҳим аҳамиятга эга. Чунки 

мусиқа санъати бошқарувига янги 

ғоялар, шакллар ва тузилмаларга 

асосланиш мусиқа санъатининг 

хусусиятлари билан белгиланади. 

Бошқарув усуллари ва воситаларининг 

янгилаб бориши мудом изчилликни, 

янгича тафаккурли кадрларни жалб 

қилиш бошқарув сифатини ошириш ва 

соҳа бошқарувига янгиликларни тадбиқ 

этиб бориш эса мутлоқа янги асосларга 

таянишни билдиради. Негаки бошқа 

санъат турларидан фарқли ўлароқ мусиқа 

санъатига уч хусусият хос: 

а) эркинлик; 

б) ижодкорлик; 

в) масъулият. 

Мусиқа санъати бошқарувига 

инновацион технологияни тадбиқ 

этиш. Мусиқа санъати бошқарувида 

инновацион технология соҳада эркин 

руҳни қарор топтириш, ижодкорликни 

кучайтириш ва масъулиятликни ошириш 

имконини беради. Негаки инновацион 

технология қуйидаги хусусиятлар хос: 

1) бошқарув ҳужжатларини янги 

маълумотлар ва янгича ѐндашувлар 

асосида ишлаб чиқиш; 

2) бошқарув ҳужжатларини ишлаб 

чиқишга кўпчиликни жалб қилиш; 

3) бошқарувга экспертлар гуруҳини 

тортиш; 

4) бошқарув фаолиятини аудит текширув 

воситасида мудом мониторинг қилиб 

бориш ва ҳ.к. 

Мисол учун ―Мусиқа санъатини 

ривожлантириш Дастури‖ни ишлаб 

чиқиш жараѐнини олайлик. Мазкур 

масаланинг инновацион технологияси 

қуйидагича бўлади: 

а) мусиқа санъати соҳасининг 

профессионал жиҳатдан етук илмий ва 

амалиѐтчи кадрларидан Ишчи гуруҳ 

тузилади; 

б) мусиқа санъатининг ҳозирги ҳолати 

ѐзма равишда таҳлил қилинади ва 

мавжуд ҳолат тўғрисида хулосага 

келинади; 

в) мусиқа санъатини ривожлантиришга 

оид янги маълумотлар, йўналишлар ва 

ѐндошувлар йиғилади, энг мақбуллари 

сараланади; 

г) мусиқа санъатини ривожлантириш 

мақсади, вазифалари, усуллари ва 

йўналишлари ѐзма баѐн қилиб чиқилади; 

д) Дастурнинг дастлабки варианти тайѐр 

бўлгач у кўриб чиқилиши учун: 1) 

бошқарув аъзоларига; 2) соҳа 

мутахассисларига; 3) холис экспертларга 

тақдим қилинади; 

е) билдирилган фикр ва хулосалар 

асосида Дастур яна бир бор 

такомиллаштирилади; 

ѐ) Дастур бошқарув ҳайъати аъзолари 

тмонидан қабул қилинади ва раҳбар 

буйруғи билан тасдиқланиб, ижро учун 

тақдим қилинади. 

Эътибор берилса, бир ҳужжатни ишлаб 

чиқиш ошкора ва кўпчиликнинг 

иштироки асосида амалга оширилади. 

Таъкидлаш лозимки, бугунги кунда 

жамиятимиз ―Мусиқа санъатини 

ривожлантириш Дастури‖га эга эмас. 

Аммо, бу борада тажрибалар мавжуд. 

Мисол учун, ―Жамиятда ҳуқуқий 

маданиятни шакллантириш дастури‖, 

―Маънавият тарғиботи дастури‖, 

―Миллий ғоя тарғиботи дастури‖ кабилар 

шулар жумласидандир. Шу маънода 

Кадрлар тайѐрлаш миллий Дастури 

доирасида ―Мусиқа санъатини 

ривожлантириш Дастури‖ни ишлаб 

чиқиш ва амалиѐтга татбиқ этиш долзарб 

бўлиб турибди. Бизнинг фикримизча, 

мазкур Дастурда қуйидаги масалалар ўз 

ифодасини топиши керак: 

- мусиқа таълимини ривожлантириш 

асослари; 

- мусиқа таълимига қўйиладиган давлат 

талаблари; 

- мусиқа соҳасининг барча турлари 

бўйича кадрлар тайѐрлаш; 

-мусиқа санъатини янада ривожлантириш 

асослари ва йўналишлари; 

- мусиқа санъатининг миллий ва 

умумжаҳон тажрибаларини ўрганиш 

вазифалари; 

- мусиқа санъати бошқаруви тизими; 

- мусиқа санъати бошқаруви кадрларини 

тайѐрлаш асослари; 

-мусиқа санъатини ривожлантириш 

мониторинги механизмлари. 

Шу маънода мусиқа санъати 

бошқарувининг инновацион 

технологиясида бошқарув кадрларига 

нисбатан қатъий талаблар қўйилади. 

Аввало таъкидлаш лозимки, бугунги 

кунда мусиқа санъати бошқаруви 

кадрлари танқислиги мавжуд. Чунки 

ҳозирги таълим тизимида мусиқа санъати 

бошқаруви кадрларини тайѐрлаш назарда 

тутилмаган. Шу сабабли мазкур соҳа 

бошқаруви мураккаб ҳолатда турибди. 

Бироқ, мавжуд имкониятлардан 

фойдаланиб мусиқа санъати бошқаруви 

кадрлари тайѐрлаб борилиши керак. Шу 

жиҳатдан мусиқа санъати бошқаруви 

инновацион технологиясида бошқарув 

кадрларига қуйидаги асосий талаблар 

қўйилади: 

1) мусиқа соҳасини профессионал 

даражада билиш; 

2) бошқарувга оид билим, кўникма ва 

малакага эга бўлиш; 

3) бошқарувга илмий асосда ѐндашиш 

лаѐқатига эга бўлиш; 

4) ўзи устида мунтазам ишлаб боиш ва 

ҳ.к. 

Яқин вақтларгача бошқарув назарияси ва 

амалиѐтида муайян соҳа бўйича 

мутахассис шахсларни шу соҳа 

бошқарувига жалб қилиш тажрибаси 

мавжуд эди. Бошқарувнинг инновацион 

технологияси идрок этилгач, соҳаларга 

номутахассис кадрларни жалб қилиш 

анъанаси ҳам таркиб топди. Чунки, бунда 

кадрларнинг бошқарувдаги лаѐқатлиги, 

билими ва тажрибаси назарда тутилади. 

Албатта, муайян соҳаларда бу ѐндашув 

ўзини оқлаѐтгани ҳам бор гап. Бироқ, 

бизнинг ѐндашишимизга кўра, мусиқа 

санъати бошқарувига мусиқа соҳаси 

бўйича мутахассис кадрларни жалб 

қилиш самарали ҳисобланади. Негаки 

мусиқа санъати соҳаси нозик бўлиб, унда 

ўзига хос хусусиятлар мавжуд. Мусиқа 

таълимини олмаган шахснинг соҳа 

бошқарувида самарадорликка эришиши 

шубҳа остида қолади. 

Зеро, мусиқа санъати бошқаруви 

инновацион технологияси демократик 

қадриятларга асосланиши билан 

аҳамиятга эга. Бунинг учун инновацион 

дастурий дидактик мажмуаларни яратиб 

боришга эътибор бериш керак бўлади. 

Унга кўра, мусиқа санъати бошқарувига 

оид янгича усуллар, воситалар ва 

материаллар изчил равишда 

шакллантирилиб, амалиѐтга татбиқ этиб 

борилади. Бунда бошқарув жараѐни 

дастурий ва технологиялар билан 

таъминланади. Афсуски, ҳозирги 

бошқарув жараѐни ва фаолиятига татбиқ 

этиш мумкин бўлган дастурий дидактик 

мажмуалар кам яратилмоқда. Чунки 

бошқарув бўйича илмий кадрлар 

танқислиги мавжуд. Ваҳоланки, бундай 

ишланмалар бошқарув самарадорлигини 

оширувчи муҳим омиллардан 

ҳисобланади. Шу сабабли бунда 

анъанавий бошқарув жараѐни 

инновацион жараѐни билан қиѐсланиб, 

олинган натижалар баҳоланади, муҳим 

хулосаларга келинади. 

Мусиқа санъати бошқаруви инновацион 

технологиясида инновацион салоҳият 

муҳим аҳамиятга эга. Инновацион 

салоҳият қуйидагиларни қамраб олади: 

1) мусиқа санъати бошқарувини фақат 

янгиликлар асосида амалга ошириш; 

2) соҳа бошқарувини модернизациялаб 

бориш; 

3) соҳа бошқарувига илм – фанда ва 

мусиқа санъатида амалга оширилган 

ихтироларни татбиқ қилиш; 

4) анъанавий бошқарув усулларини 

мазмунан ва шаклан янгилаб туриш; 

5) бошқарув тизимини бутунлай 

янгилаш. 

Инновацион салоҳиятнинг таркиб 

топиши бошқарув кадрларининг 

савиясига боғлиқ бўлади. Аслида 

салоҳият – истеъдоднинг бир тури 

бўлиб, инсон ўзини муайян тарзда унга 

келадиган илҳомни қабул қилишга 

тайѐрлагандан сўнг юз берадиган 

сифатдир. Шу маънода салоҳият шахс ва 

жамиятнинг ички имкониятлари ҳамда 

ҳали тўла намоѐн бўлмаган куч – 

қувватини ифодалайди. Агар, бошқарув 

кадрларининг 50 фоизи илмли, малакали 

ва маҳоратли бўлса инновацион салоҳият 

юқори бўлади. Эллик фоиз даражасини 

ҳисобга олиш шахс имкониятига 

боғлиқдир. Бу инсон салоҳияти халқаро 

индексида (кўрсаткичида) ҳам ўз 

ифодасини топган. Бунга эришиш учун 

бошқарув раҳбари (етакчиси) 

профессионал билимга эга бўлиши, 

изланувчанлик ва ижодкорлик 

хусусиятларига эга бўлиши лозим. 

Мусиқа санъати бошқаруви раҳбари 

тизимда ва жамоада юксак даражадаги 

инновацион салоҳиятни таркиб 

топтиради. Барча замонларда 

кузатилганидек, ҳозирги замон бошқарув 

назарияси ва амалиѐтида ташкилот 

раҳбари фаолиятига алоҳида эътибор 

қаратилмоқда. Бу табиий ҳол, чунки 

раҳбар фаолиятига асосан бошқарув 

самарадорлиги ва соҳа ривожланиши рўй 

беради. Инновацион салоҳият мусиқа 

санъати бошқарувида: 

1) турғунликка барҳам беради; 

2) авторитар ва тоталитар усулларда 

қарорлар қабул қилишга изн бермайди; 

3) тизим ва жамоада уюшувчанликни 

юзага келтиради; 

4) бошқарув самарадорлигига асос 

яратади. 

Инновацион салоҳият мусиқа санъати 

бошқаруви учун битмас – туганмас манба 

 

 

 

 

 

ISSUE 9. SENTABR 



 
 
 
 
 
 
 
 
 
 

ҳисобланади. Шундай қилиб инновацион 

технология замонавийлиги, қулайлиги ва 

кутилган самарадорликка олиб келиши 

билан бошқарув технологиялари ичида 

нисбатан аҳамиятга эга. Албатта, бундай 

технологияга эга бўлиш фақат изланиш 

ва ижодийликка боғлиқ бўлади. 

